«Сыбайлас жемқорлыққа жағдай туғызған тұлға жауапкершілікке тартылды»
Шымкент қаласы Әл-Фараби аудан прокуратурасымен «Шымкент қаласының дене шынықтыру және спорт бөлімі» мемлекеттік мекемесінде 2011 жылдың өткен мерзіміндегі қызметінде мемлекеттік сатып алу, еңбек, лицензиялау, сыбайлас жемқорлыққа қарсы күрес, жеке және заңды тұлғалардың өтініштерін қарау тәртібі туралы заңнамалардың қолданылуына тексеру жүргізілді.


Тексеру барысында анықталғаны, «Шымкент қаласының дене шынықтыру және спорт бөлімі» мемлекеттік мекемесі ары қарай конкурс ұйымдастырушы ретінде ҚР «Мемлекеттік сатып алу туралы» Заңының 30 бап «баға ұсыныстарын сұрау тәсілі» басшылыққа ала отырып, жоспарланған сома 19 800 000 теңгеге 9 дана «бокс рингі» тауарын сатып алу үшін 05.03.2011 жылғы №1576521 санды  баға сұранысы тәсілінің қорытындыларын бекіту туралы шешіміне сәйкес, жалпы соммасы 9 810 000 теңгеге «Келешек» жауапкершілігі шектеулі серіктестігі жеңімпаз танылған.

 Алайда, тексеру барысында, конкурс ұйымдастырушы «Шымкент қаласының дене шынықтыру және спорт бөлімі» мемлекеттік мекемесі, 05.03.2010 жылғы №1576521 санды  баға сұранысы тәсілінің қорытындыларын бекіту туралы шешімін басшылыққа алмай, яғни жалпы соммасы 9 810 000 теңгеге 9 дана «бокс рингі» тауарын сатып алу жеңімпазы деп танылған «Келешек» жауапкершілігі шектеулі серіктестігіне ҚР «Мемлекеттік сатып алу туралы» Заңының 31 бап 11 тармағында көрсетілгендей, тапсырыс беруші баға ұсыныстарын сұрау тәсілімен мемлекеттік сатып алудың қорытындыларын бекіткен күннен бастап бес жұмыс күн ішінде мемлекеттік сатып алу туралы шарттың жобасын қол қойып, оны ең төменгі баға ұсынысын берген әлеуетті өнім берушіге жібереді. Мемлекеттік сатып алу туралы шарттың жобасын ең төменгі баға ұсынысын берген әлеуетті өнім беруші не осы баптың 4-тармағының екінші бөліміне сәйкес, айқындалған жеңімпаз оған мемлекеттік сатып алуды ұйымдастырушы мемлекеттік сатып алу туралы қол қойылған шарттың жобасын табыс еткен күннен бастап бес жұмыс күні ішінде қол қоюға тиіс деген міндеттемелерді орындамай яғни, ең төменгі баға ұсынысымен танылған жеңімпаз «Келешек» жауапкершілігі шектеулі серіктестігінің конституциялық құқын бұза отырып, келесі баға ұсынысын берген жеке кәсіпкер Қ.С.Абилдаевтың соммасы 10 350 000 теңгеге 9 дана «бокс рингі» тауарын сатып алу жеңімпазы деп танып, 15.04.2011 жылы №03 санды мемлекеттік сатып алу шарты жасалынғандығы анықталды.

Қазақстан Республикасы Конституциясының 18 бабына сәйкес, мемлекеттiк органдар, қоғамдық бiрлестiктер, лауазымды адамдар және бұқаралық ақпарат құралдары әрбiр азаматқа өзiнiң құқықтары мен мүдделерiне қатысты құжаттармен, шешiмдермен және ақпарат көздерiмен танысу мүмкiндiгiн қамтамасыз етуге мiндеттi.

Қазақстан Республикасы Мемлекеттік сатып алу туралы Заңының 31 бабының 11 тармағына сәйкес, тапсырыс беруші баға ұсыныстарын сұрату тәсілімен мемлекеттік сатып алудың қорытындыларын бекіткен күннен бастап бес жұмыс күні ішінде мемлекеттік сатып алу туралы шарттың жобасына қол қойып, оны ең төменгі баға ұсынысын берген әлеуетті өнім берушіге жібереді.

Бұл ретте, тапсырыс беруші тарапынан, яғни Шымкент қаласы дене шынықтыру және спорт бөлімімен ең төменгі баға ұсынысын берген «Келешек» ЖШС-не заңда көзделген мемлекетті сатып алу туралы шартының жобасын жіберілмей, құқықтары мен заңды мүдделерiн iске асыруда көрiнеу кедергi жасап, келесі баға ұсынысын берген жеке кәсіпкер Қ.С.Абилдаевты 9 дана «бокс рингі» тауарын сатып алу жеңімпазы деп таныған.

Қазақстан Республикасы Сыбайлас жемқорлыққа қарсы күрес туралы Заңының 12 бабының 1 бөлігінің 12 тармағына сәйкес, жеке немесе заңды тұлғаларға олардың құқықтары мен заңды мүдделерiн iске асыруда көрiнеу кедергi жасау сыбайлас жемқорлыққа жағдай туғызатын құқық бұзушылық болып табылады.
Бұл жерде, «Шымкент қаласының дене шынықтыру және спорт бөлімі» мемлекеттік мекемесінің бас есепшісі Б.Нұрлыбаева, бөлім басшысы Н.Д.Смановпен бекітілген қызметтік міндеттерінде көрсетілгендей, жауапты қызметкер ретінде өзіне бекітілген қызметін өз деңгейінде орындамау және салғырт қарау салдарынан, Қазақстан Республикасы Сыбайлас жемқорлыққа қарсы күрес туралы Заңының 12 бабының 1 бөлігінің 12 тармағында көрсетілген  құқық бұзушылыққа жол бергендігі анықталды. 


Яғни, аталған заң бұзушылық, бөлімнің жауапты қызметкер өзіне бекітілген міндеттеріне жауапсыз қарау салдарынан орын алған.  


Нәтижесінде Әл-Фараби ауданының прокуратурасымен «Шымкент қаласының дене шынықтыру және спорт бөлімі» мемлекеттік мекемесіне аталған заң бұзушылықты жойып, оған жол берген кінәлі жауапты қызметкердің жауапкершілігін шешу мақсатында ұсыныс келтіріліп, бас есепшісі Б.Нұрлыбаеваға Қазақстан Республикасының «Мемлекеттік сатып алу туралы» Заңының талаптарын бұзылуына жол бергені үшін, қызметіне толық сәйкес еместігі туралы ескерту түрінде тәртіптік жаза қолданылған.

